
 

 
 
 

ᑐᓴᒐᒃᓴᖅ 
 

ᐋᓐᓂᐊᓯᐅᖅᑎᑖᓵᓄᑦ ᐊᑭᓕᖅᓱᐃᓂᖅ ᐊᒻᒪᓗ ᐃᑲᔫᓯᐊᒃᓴᖏᑦ 
 
ᐃᖃᓗᐃᑦ, ᓄᓇᕗᑦ (ᔪᓚᐃ 8, 2008) - ᐃᑲᔪᖅᓱᐃᒍᑎᒋᓪᓗᒍ ᓄᓇᕗᒥ ᐋᓐᓂᐊᓯᐅᖅᑎᒃᓴᓂ ᐱᓇᓱᖕᓂᖅ 
ᐸᐸᑐᐃᓇᓱᖕᓂᕐᒧᓪᓗ ᐸᕐᓇᐅᑎᒥ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕᐅᔪᖅ ᓕᐅᓇ ᐊᒡᓘᒃᑲᖅ 
ᐊᓕᐊᓇᐃᒍᓱᒃᐳᖅ ᑐᓴᖅᑎᑦᑎᔭᕆᐊᒃᓴᖅ ᓄᑖᕐᒥ ᐊᑭᓕᖅᓱᐃᔾᔪᑎᒥ ᐃᑲᔫᓯᐊᕈᑎᒃᓴᖏᓐᓂᓗ ᐋᓐᓂᐊᓯᐅᖅᑎᐅᔪᑦ 
ᐅᐸᒃᑕᐅᖄᐸᑦᑐᑦ ᐊᒻᒪᓗ ᓇᓗᓇᐃᒃᑯᑕᖅᑖᖅᓯᒪᔪᑦ ᐋᓐᓂᐊᓯᐅᖅᑎᓄᑦ ᐃᑲᔪᖅᓱᑎᐅᔪᑦ, ᐱᒋᐊᕐᓗᓂ ᔪᓂ 17, 2008. 
 
“ᐊᖏᖅᓯᒪᓂᖃᕋᑦᑕ ᐋᓐᓂᐊᓯᐅᖅᑎᑦᑎᓐᓄᑦ ᐃᓕᓴᕆᐅᒪᓪᓗᑎᒍᓗ ᐱᓪᓗᐊᑕᐅᓂᕆᔭᖏᑦ ᓴᖏᔪᒥ ᐋᓐᓂᐊᕕᓕᕆᓂᕐᒧᑦ 
ᐋᖅᑭᒃᓯᒪᓂᕆᔭᐅᔪᒥ. ᑕᒪᓐᓇ ᓄᑖᖅ ᐊᑐᐃᓐᓇᕈᖅᓯᒪᔭᕗᑦ ᐊᑭᓕᖅᓱᖅᑕᐅᓂᖏᓐᓄᑦ ᐃᓚᓕᐅᑎᓂᐊᖅᑐᖅ 
ᐊᒃᓱᕈᖃᑦᑕᕐᓂᖏᑦ ᐱᓪᓚᕆᐊᓘᔪᖁᑎᒋᒐᑦᑎᒍᑦ ᐊᒻᒪᓗ ᖃᓄᐃᖏᑦᑎᐊᕈᑕᐅᓲᖑᓪᓗᑎᒃ ᓄᓇᕗᒥᐅᓄᑦ,” ᐅᖃᖅᐳᖅ ᒥᓂᔅᑕ 
ᐊᒡᓘᒃᑲᖅ. “ᐅᒃᐱᕈᓱᒃᑲᑦᑕ ᑕᒪᓐᓇ ᐃᑲᔪᕐᓂᖃᕐᓂᐊᕐᒪᑦ ᐱᐅᓯᕚᓪᓕᖅᑎᑦᑎᓗᓂᓗ ᐅᓇᖕᒥᓇᖅᓯᓕᕈᑕᐅᕚᓪᓕᕐᓗᓂᓗ 
ᐋᓐᓂᐅᓯᖅᑎᖁᑎᒋᔭᑦᑎᓐᓄᑦ ᑕᖅᑳᖓᑦ ᐋᓐᓂᐊᓯᐅᖅᑎᓂ ᐊᑐᐃᓐᓇᐅᔪᓂ ᑕᑎᖃᑐᐃᓐᓇᖃᑦᑕᖏᖔᕐᓗᑕ.”  
 
ᓄᓇᕗᒥ ᐋᓐᓂᐊᓯᐅᖅᑎᐅᔪᓕᒫᑦ ᑮᓐᓇᐅᔾᔭᒃᓵᖓᓄᑦ ᐊᑭᑦᑐᕆᐊᕈᑎᖃᖃᑦᑕᕐᒪᑕ ᐊᒻᒪᓗ ᐅᑭᐅᖅᑕᖅᑐᒦᒍᑎᓂ, ᑕᐃᒫᑦ 
ᐋᔩᕋᕈᑕᐅᓯᒪᓂᖓ ᒪᓕᒃᑐᒍᑦ ᓄᓇᕗᒥ ᐃᖅᑲᓇᐃᔭᕐᓂᕐᒧᑦ ᐊᖏᕈᑎᐅᔪᑎᒍᑦ.  
 
ᐋᓐᓂᐅᓯᐅᖅᑎᖃᐃᓐᓇᕋᓱᖕᓂᕐᒧᑦ ᐸᕐᓇᐅᑎᐅᑉ ᐃᓗᐊᒍᑦ, ᐅᐸᒐᓪᓗᐊᑕᐅᔪᑦ ᐋᓐᓂᐊᓯᐅᖅᑎᑦ ᐊᒻᒪᓗ ᐃᑲᔪᖅᑎᖏᑦ 
ᐱᔪᓐᓇᖅᓯᖃᑦᑕᕐᒪᑕ ᐊᑕᐅᓯᐊᕐᓗᑎᒃ ᐊᑯᓂ ᑕᒫᓃᓐᓂᖏᓐᓄᑦ ᑎᑭᓪᓗᒍ $20,000-ᓂ ᐊᑯᓂᐅᓂᕆᔭᖓ ᑕᒫᓂ ᒪᓕᒡᓗᒍ.  
“ᐃᓕᓴᕆᐅᒪᖕᒥᒐᑦᑎᒍᑦ ᐊᑯᓂ ᑕᒫᓂ ᐋᓐᓂᐊᓯᐅᖅᑎᐅᔪᑦ ᐃᑲᔫᑎᖃᑦᑎᐊᕐᓂᕆᔭᖏᑦ ᐊᒻᒪ ᑖᒃᑯᐊ ᓄᓇᑦᑎᓐᓂ ᐋᓐᓂᐊᕕᑦ 
ᐋᖅᑭᒃᓯᒪᑦᑎᐊᕐᓂᖏᓐᓄᑦ ᐱᓪᓗᐊᑕᐅᖃᑕᐅᓂᕆᔭᖏᑦ ᓄᓇᓕᓕᒫᖑᔪᓄᑦ” ᐅᖃᖅᐳᖅ ᐊᒡᓘᒃᑲᖅ.  “ᒫᓐᓇᐅᔪᖅ, 50ᓂ 
ᐋᓐᓂᐊᓯᐅᖅᑎᖃᕋᑦᑕ ᓄᓇᕗᒦᓕᖅᑐᑦ ᐅᑭᐅᑦ ᐱᖓᓱᑦ ᐅᖓᑖᓄᑦ, ᐃᓚᖏᓪᓗ ᐊᒡᓛᑦ ᐅᑭᐅᑦ ᐊᕙᑎᑦ ᐅᖓᑖᓅᓕᖅᑐᑦ 
ᑕᒫᓂ.” 
 
ᐊᑭᑦᑐᕆᐊᕈᓐᓇᕐᒪᑕ $9,000-ᒥ ᐊᕐᕌᒍᒧᑦ ᐱᕕᒋᔪᓐᓇᖅᑕᖏᑦ ᑖᒃᑯᓄᖓ ᑐᕌᖅᑐᑦ ᑲᒪᔨᓪᓗᐊᑕᐅᕙᒃᑐᑦ ᐋᓐᓂᐊᓯᐅᖅᑎᑦ, 
ᓯᕗᓪᓕᕐᒥ ᐱᔪᓐᓇᕐᕕᖃᓚᐅᕈᓗᐊᕐᒪᑕ $0ᒥ $10,500-ᒧᑦ.  
 
ᑲᔪᓯᔪᒥ ᑕᒫᓃᖏᓐᓇᕈᑎᒃᓴᓄᑦ ᐋᖅᑭᒃᓯᓯᒪᓕᕆᕗᒍᑦ ᑲᒪᔨᓪᓗᐊᑕᐅᕙᒃᑐᓄᑦ ᐋᓐᓂᐊᓯᐅᖅᑎᓄᑦ ᐊᔾᔨᒌᖏᑦᑐᓂ 
ᐱᒋᐊᕐᕕᖃᖅᑎᓪᓗᒍ $375ᒥ $550ᒧᑦ ᑕᖅᑭᑕᒫᑦ, ᐊᕐᕌᒍᑦ ᑕᒫᓂ ᐱᔨᑦᓯᕋᖅᑎᒋᓯᒪᖏᑦ ᒪᓕᒡᓗᒋᑦ.  
 
ᐃᑲᔪᕈᑎᒋᓗᒍᑦᑕᐅᖅ ᐃᓕᓐᓂᐊᖏᓐᓇᕆᐊᖃᕐᓂᖏᑦ ᐊᒻᒪᓗ ᐊᔪᕈᓐᓃᖅᐸᓪᓕᐊᓇᓱᖕᓂᖏᑦ, ᐊᔪᕈᓐᓃᕈᑎᒃᓴᖏᓐᓄᑦ 
ᐱᒋᐊᖅᑎᑦᑎᓯᒪᓕᕆᕗᒍᑦ. ᐊᑐᓂ ᐋᓐᓂᐊᓯᐅᖅᑎᑦ ᑲᒪᔨᐅᕙᒃᑐᑦ ᐋᓐᓂᐊᔪᓄᑦ ᐊᒻᒪᓗ ᐃᑲᔪᖅᑎᖏᑦ ᐱᔪᓐᓇᕐᓂᐊᓕᕐᒪᑕ 
$3,000ᒥ $6,330ᒧᑦ ᐊᕐᕌᒍᑕᒫᑦ, ᓇᒥᒥᐅᑕᐅᓂᖏᑦ ᒪᓕᒡᓗᒋᑦ, ᐃᓕᓐᓂᐊᕈᑎᒃᓴᖏᓐᓄᑦ ᐊᒻᒪᓗ 
ᐊᔪᕈᓐᓃᖅᓴᐅᑎᒃᓴᖏᓐᓄᑦ.  
 
ᐊᒻᒪᓗ ᓱᓕ, ᐋᓐᓂᐊᓯᐅᖅᑎᒃᓴᒧᑦ ᒪᓕᑲᑕᒐᒃᓴᐅᔪᑦ ᐊᔪᕈᓐᓃᖅᐸᓪᓕᐊᓇᓱᖕᓂᖏᓐᓂ ᐃᓂᓪᓚᒃᓴᐃᒋᕗᑦ 
ᐃᑲᔪᖅᑕᐅᑦᑎᐊᖁᓪᓗᒋᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐱᔭᕇᖅᓯᓯᒪᔪᑦ. ᐋᓐᓂᐊᓯᐅᖅᑎᑐᖃᐅᔪᑦ 
ᐱᓕᒪᓕᖅᑐᑦ ᐱᔪᓐᓇᖅᓯᕙᓪᓕᐊᓕᕋᑖᖑᔪᓂ ᐃᓕᓴᐃᕙᓪᓕᐊᔪᑦ ᐱᔪᓐᓇᕐᑎᑕᐅᓂᐊᕆᕗᑦ ᑕᖅᑭᑕᒫᑦ ᐃᓚᒋᐊᕈᑎᒃᓴᓂ 
ᑮᓇᐅᔭᓕᐊᖏᓐᓄᑦ $500ᓂ.  

ᐋᓐᓂᐊᓯᐅᖅᑎᒃᓴᓂ ᐱᓇᓱᖕᓂᕐᒧᑦ ᐃᓚᒋᔭᐅᖃᑕᐅᓪᓗᓂ, ᐋᓐᓂᐊᓯᐅᖅᑎᐅᔪᑦ ᑲᒪᔨᓪᓗᐊᑕᐅᕙᒃᑐᑦ ᐊᒻᒪᓗ ᐃᑲᔪᖅᑎᖏᑦ 
ᓄᓇᕗᒥ ᐃᖅᑲᓇᐃᔭᖅᑐᑦ ᐊᑎᓕᐅᕐᓂᖏᓐᓄᑦ ᐱᖃᑕᐅᔪᓐᓇᕐᓂᐊᓕᕆᕗᑦ ᑎᑭᓪᓗᒍ $20,000 
ᐊᑭᓕᖅᓱᖅᑕᐅᒃᑲᓐᓂᕈᑎᒃᓴᖏᓐᓄᑦ ᑕᖅᑭᓄᑦ 30-ᓄᑦ ᐱᔨᑦᓯᕋᖅᓯᓐᓇᖅᑎᓪᓗᒋᑦ ᐊᑭᓕᖅᓱᖅᑕᐅᓂᖃᕈᓐᓇᕐᓂᐊᕐᓗᑎᒃ.  
 
ᐋᓐᓂᐊᓯᐅᖅᑎᒃᓴᓂ ᐱᓇᓱᖕᓂᖅ ᐸᐸᑐᐃᓂᕐᒧᓪᓗ ᐸᕐᓇᐅᑎᓕᐊᕆᔭᐅᓯᒪᔪᖅ, ᐊᓚᒃᑲᖅᑕᐅᓚᐅᕐᒪᑦ ᓄᕕᐱᕆ 2007ᒥ, 
ᐊᕐᕌᒍᓄᑦ ᑕᓪᓕᒪᓅᖓᓪᓗᓂ, ᓇᐅᒃᑯᓕᒫᕋᓱᐊᖅᓯᒪᓪᓗᓂ ᐸᕐᓇᐅᑎᐅᖕᒪᑦ ᐃᓗᓕᖃᕐᒪᑦ ᐋᓐᓂᐊᓯᐅᖅᑎᒃᓴᓂ ᕿᓇᔭᖕᓂᕐᒥ, 
ᒪᑐᐃᖅᓯᕙᓪᓕᐊᓂᕐᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ, ᒪᓕᑲᑕᒃᓴᖃᕐᓂᕐᒥ ᐊᒻᒪᓗ ᐃᓕᓐᓂᐊᖅᑎᑦᓯᒍᑎᒃᓴᓂ ᐃᓄᖕᓂ, 
ᐃᑲᔪᖅᓱᐃᓂᕐᓗ ᓄᓇᕗᒥᖔᖅᓯᒪᔪᓂ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᓂᒃ. 

ᑐᓴᒐᒃᓴᓕᕆᔨᓄᑦ ᑐᕌᕐᕕᒃᓴᖅ:  
ᓇᐸᑦᓯ ᑯᓗᓚ 
ᒐᕙᒪᓕᕆᔨᒃᑯᑦ 
ᓄᓇᕗᑦ ᒐᕙᒪᖓᑦ  
(867) 975-6049 

ᖃᕋᓴᐅᔭᒃᑯᑦ: NKolola@GOV.NU.CA 
 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 
ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

